
Musangire imbyino zo mu muco 
wanyu, indirimbo, imivugo 
yerekana uburyo mukomeye kandi 
mufite ubuzima bwiza.

Igice cy’itsinda kikaganira ku nama 
bagira umukobwa ukinjira mu 
bwangavu, ikindi gice cy’itsinda 
kikaganira ku nama bagira umuhungu 
ukinjira mu bugimbi.

Vuga icyo uyu mugani usobanura: 

‘’Umuhinzi w’uburo ntatinya izuba.’’ 

Igisubizo
Iyo umuntu akura ahura kenshi 
n’imbogamizi twagereranya n’izuba 
ryinshi. Guhura n’ibibazo, birakwigisha, 
ugashyigikirwa n’abandi, ukabona inzira 
yo kunyuramo, bigatuma ukura.

Umukino mu Itsinda
W’abana batatu baganira hamwe 
n’ababyeyi babo ku byiringiro n’inzozi 
bafite byo mu gihe kizaza. Abandi 
bagakina ari ababyeyi babateze amatwi 
banabashyigikira.

Kora ku kintu kirebana na gahunda 
ya Kura usobanutse kugeza ubwo 
abandi bo murindi tsinda bamenya 
icyo ari cyo.

Ni izihe nama wagira ababyeyi 
bifuza kuganira n’abana kubirebana 
n’igihe cy’ubugimbi n’ubwangavu? 

IMPINDUKA ZO MU BUGIMBI /
MU BWANGAVU 

Ikibazo
Vuga impinduka ebyiri zo mu 
bugimbi no mu bwangavu, abahungu 
n’abakobwa bahura nazo.

Igisubizo
Uba munini kurushaho, uruhu 
ruzana amavuta cyangwa rukazana 
ibishishi, kumera ubuca kwaha n’insya, 
ushobora kumva wijimye cyangwa 
urakaye, ushobora kugira ibyiyumvo 
by’urukundo.

Ikibazo
Vuga impinduka ebyiri zo mu bugimbi/
ubwangavu zigirwa n’abakobwa 
(zitagirwa n’abahungu).

Igisubizo
Umukobwa atangira kujya mu mihango 
akanabona ururenda; ububobere mu 
mwanya ndanga-gitsina bugaragara 
mu minsi myinshi hagati y’ibihe bibiri 
by’imihango bikurikirana, Intangngore 
irashya ikarekurwa n’umurerantanga, 
nubwo uwo mukobwa atabibona 
cyangwa ngo abe yabyumva. Amabere 
y’umukobwa arakura n’amatako ye 
akaguka.

Ikibazo
Vuga impinduka ebyiri zo mu bugimbi 
zigirwa n ‘abahungu (zitagirwa 
n’abakobwa) 

Igisubizo
Umuhungu arashyukwa kandi akaba 
ashobora gusohora. Aha ni igihe 
amasohoro aba arimo intanga-ngabo 
asohoka anyuze mu mboro ye. Abahungu 
benshi biroteraho, imboro ifata umurego 
igasohora amasohoro bikaba mu nijoro 
igihe basinziriye.

Yego cyangwa Oya
Imibiri y’urubyiruko rwinshi ikura ku 
muvuduko ungana kandi iba isa. 

Igisubizo
Oya. Buri wese akura ku kigero 
gitandukanye n’icy’undi. Bamwe 
batangira gukura hakiri kare, abandi 
bagatangira batinze. Ni ibisanzwe.

Umukino mu itsinda:
W’ukuntu ganiriza umukobwa muva 
indimwe muto cyangwa mubyara wawe 
w’umukobwa impinduka ziba mu gihe 
cy’ubugimbi n’ubwangavu harimo 
no kubijyanye n’amaranga mutima 
ibyiyumvo, mu mibanire n’abandi 
bashobora guhura nazo.

Umukino mu itsinda:
W’ukuntu ganiriza umuhungu muva 
indimwe uruta cyangwa mubyara wawe 
w’umuhungu w’umuhungu impinduka 
ziba mu gihe cy’ubugimbi n’ubwangavu 
harimo no kubijyanye n’amaranga 
mutima ibyiyumvo, mu mibanire 
n’abandi bashobora guhura nazo. 

Soma iki kivugwa mu ijwi riranguruye

“ Abahungu bakagombye gufasha 
bashiki babo kuvoma amazi mu gihe 
cy’umugoroba.”

Abemeza barajya ku ruhande rumwe 
rw’ikibaho cy’imikino n’abatemeza 
barajya ku rundi ruhande banasobanure 
amahitamo yabo. 

Abakobwa bashobora guhura n’ingorane 
igihe bagenda mu ijoro, n’abahungu ni uko. 
Kandi abakobwa bashobora kutabona akanya 
ko gukora imikoro y’ishuri iyo bafite uturimo 
twinshi. Baba abakobwa baba abahungu 
bashobora gukora uturimo tunyuranye) 
bashobora gufashanya, bitananaho kandi 
banubahana.

Ikibazo
Utekereza ko abakobwa n’abahungu 
bashobora gukora ibintu bimwe? 
Kubera iki? Tanga ingero. 

Igisubizo
Abahungu cyangwa abakobwa bashobora 
gukora hafi ya buri cyose, mu buryo 
bumwe, iyo bahawe amahirwe yo gukora.

Umukino mu Itsinda
Haba hariho imirimo abakobwa 
n’abagore badashobora gukora? Haba 
hariho imirimo abahungu badashobora 
gukora? 

Igisubizo
Abahungu ntibashobora gusama ngo 
babyare cyangwa ngo bonse impinja. 
Abakobwa ntibashobora gutera 
inda. Usibye ibyo, ari abakobwa ari 
n’abahungu, bose bashobora gukora 
hafi buri murimo wose, mu gihe bafite 
ubumenyi n’ubuhanga bikenewe kuri 
uwo murimo.

Ikibazo
Ubaye uri mu itsinda rito ry’ibiganiro, 
hanyuma ugasabwa gutoranya 
umuyobozi waryo, watoranya 
umukobwa cyangwa umuhungu? 

Igisubizo
Ari abakobwa ari n’abahungu, bose 
bashobora kuba abayobozi b’itsinda 
kandi bakabikora neza kimwe.

Umukino mu Itsinda
Umuntu umwe arakina ari 
umukobwa afite imirimo yo mu 
rugo myinshi yo gukora ku buryo 
bitamushobokera kubona umwanya 
wo gukora umukoro wo mu rugo. 
Undi akine ari Mama we, undi 
akine ari musaza we. Mwerekane 
uburyo umukobwa ashobora 
gusaba ubusha mu by’imirimo yo 
mu rugo kugirango abone umwanya 
wo gusubiramo amasomo ye.

Ikibazo
Uremeza cyangwa ntiwemeza? Niba uri 
umuhungu hakaba hari umukobwa uri 
kugusekera kandi ukwitayeho bishatse 
kuvuga ko uwo mukobwa ashaka ko 
mukorana imibonano mpuza-bitsina? 
Kubera iki?

Igisubizo
Bishobora gusobanura ibintu byinshi 
nko kuba umuhungu ashimisha cyangwa 
ari uw’igikundiro. Uburyo bumwe gusa 
bwo kumenya ko umuntu ashishikajwe 
n’imibonano mpuza-bitsina ni ukubivugaho. 
Biba iteka ari byiza gukunda umuntu no 
kugirana ubucuti bwimbitse budashingiye ku 
mibonano mpuza-bitsina.

Ikibazo
Ese umugore yaba ajya mu mihango 
mu gihe atwite? 

Igisubizo
Oya, ariko imihango ye igaruka, nyuma 
y’ibyumweru bike cyangwa amezi make 
amaze kubyara.

Ikibazo
Erekena ukuntu umukobwa ukoresha 
urunigi yagenza kugira ngo amanye 
igihe yategererezaho imihango 
ikurikira. 
Ku munsi wa mbere abonye amaraso, 
ashyira impeta ku isaro ritukura. Nyuma 
akimura impeta buri munsi agananisha 
mu cyerekezo cy’umwambi. Birashoboka 
ko azajya mu mihango, igihe impeta 
izaba iri hagati y’amasaro ry’ikijuju 
kijimwe n’umunsi umwe nyuma y’isaro 
rya nyuma ry’ikijuju. Ibi bimufasha 
kumenya igihe agomba gutangira 
kwitwaza utubindo yitegura ukugaruka 
kw’indi mihango.

Ikibazo
Kujya mu mihango ni iki? 

Igisubizo
Ni ukuva gusanzwe kw’amaraso mu 
myanya myibarukiro y’umukobwa/
umugore aturutse muri nyababyeyi. Iyo 
kujya mu mihango byatangiye mu gihe 
cy’ubwangavu, biba hafi rimwe mu kwezi 
kandi bikamara iminsi mike buri kwezi.

Ikibazo
Ukwezi k’umugore / umukobwa ni iki? 

Igisubizo
Ni igihe cyiri hagati y’imihango ibiri 
ikurikirana. Ukwezi k’umugore/
umukobwa gutangira ku munsi wa 
mbere yabonye imihango kukarangira ku 
munsi ubanziriza imihango itaha.

Ikibazo
Ururenda ni iki? 

Igisubizo
Ubu ni ububobere umukobwa 
cyangwa umugore yumva mu myanya 
myibarukiro ye, ariko atari imihango.
Ubwo bubobere bushobora ashobora 
no kububona mu ikariso, bukaba buza 
igihe gito mu kwezi, hafi hagati mu kwezi 
k’umugore. Ururenda ruzima ntirunuka 
kandi ntiruryaryata. Ni ikimenyetso 
cy’uko umukobwa cyangwa umugore 
bari mu bihe by’uburumbuke, aho baba 
bashobora gusama.

Ikibazo
Bivuga iki iyo umukobwa yatangiye 
kubona imihango? 

Igisubizo
Bivuze ko umukobwa aba ashobora 
gusama mu gihe cye cy’uburumbuke 
cyo mu kwezi kwe. Ariko umubiri we 
uba ugikura niyo mpamvu ari byiza 
gutegereza ko akura bihagije nibura afite 
imyaka 21 kugirango abe yasama.

Ikibazo
Ni gute umuhungu cyangwa umugabo 
bagira uruhare mu isama (batera 
inda)? 

Igisubizo
Ni igihe yasohoreye (Kurekura 
amasohoro) mu gituba cy’umugore mu 
gihe uyu ari mu gihe cye cy’uburumbuke, 
niho ashobora gusama. Intanga-ngabo 
ihurira n’intangangore mu mubiri imbere 
w’umugore, igi ryarumbutse rikiyomeka 
muri nyababyeyi hanyuma rigakura 
rikavamo umwana.

Ikibazo
Ese, abahungu nabo bajya mu mihango 
ya buri kwezi nk’abakobwa? 

Igisubizo
Oya. Abahungubarashyukwa 
bakanasohora.

Yego cyangwa Oya
Abahungu bashobora buri gihe 
kugenzura ugushyukwa kwabo. 

Igisubizo
Oya. Gushyukwa gushobora kwizana 
rwose. Gushyukwa ni igihe imboro 
ifata umurego kandi igakomera. Iki ni 
igice gisanzwe cy’ubukure. Iyo hashize 
igihe gito gushyukwa birarangira. Iyo 
umuhungu ashyutswe cyangwa asohoye, 
ntibivuze ko aba akeneye gukora 
imibonano mpuza-bitsina.

Ikibazo
Vuga ikintu kimwe umuhungu 
ashobora gukora ashyutswe ari ku 
ishuri. 

Igisubizo
Nta na kimwe, tegereza kugeza birangiye, 
ikingirize uruhago, ishyireho umupira 
wo kwambara cyangwa se igitabo.

Ikibazo
Bishatse kuvuga iki, niba 
umuhunguashyutswe? 

Igisubizo
Ibi ni mu gihe imboro y’umuhungu 
iba ifite umugaga, ikaba nini, ikarega 
kandi igahagarara. Bishobora kuba iyo 
afite ibitekerezo bijyanye n’imibonano 
mpuza-bitsina, cyangwa se nta nikibaye 
rwose. Ntibishatse kuvuga ko agomba 
gukora imibonano mpuza-bitsina. Ibyo 
birarangira ubwabyo.

Ikibazo
Gusohora ni ki? 

Igisubizo
Nyuma yo gushyukwa, aha ni igihe 
amasohoro ni ukuvuga amatembabuzi 
arimo intanga-ngabo asohoka mu mboro 
y’umusore cyangwa umugabo. Bishatse 
kuvuga ko umuhungu afite ubushobozi 
bwo gutera inda niba asohoreye 
mu gituba cy’umukobwa cyangwa 
cy’umugore. Kuba ashyutswe ntibivuga 
ko buri gihe ari ngombwa ko asohora 
birijyanta nta kibazo nakimwe biteje.

Ikibazo
Kwiroteraho ni iki? Kandi bishatse 
kuvuga iki? 

Igisubizo
Kwiroroteraho ni igihe imboro 
y’umuhungu izana umugaga ikanasohora 
amasohoro, we asinziriye. Ibi ni 
ibisanzwe kandi kenshi bishyika mu 
gihe cy’ubugimbi nubwo atari kuri buri 
muhungu wese.

Ikibazo
Ese umuhungu ashobora gutera inda 
atarasohora narimwe? 

Igisubizo
Oya, kuberako amasohoro ariyo abamo 
intanga ngabo azituma atuma habaho 
isama, igihe atarasohora narimwe 
ntashobora gutera inda.

Ikibazo
Niba abashakanye bakoranye 
imibonano mpuza-bitsina, ni ibihe 
bintu bitatu bigomba kubaho ngo 
habeho gusama? 

Igisubizo
1)  Intanga-ngore igomba kuba yarekuwe 

mu muyoborantanga.

2)  Intanga-ngobo yo mu masohoro 
y’umugabo igahura kandi ikarumbura 
ntanga-ngore 

3)  Igi ryarumbutse, rigomba kwiyomeka 
muri nyababyeyi y’umugore kugira 
ngo rikure rivemo umwana.

Ikibazo
Ni ibihe bintu bitatu, abahungu 
n’abakobwa bakora kugira ngo 
bite ku isuku yabo mu gihe 
cy’ubugimbin’ubwangavu? 

Igisubizo
Kwiyuhagira buri munsi n’isabune, 
koza amenyo nyuma ya buri funguro, 
guhorana isuku mu myanya myibarukiro 
(myanya ndangagitsina), gukaraba 
intoki nyuma yo gukoresha umusarani, 
ku bakobwa bagomba kwita cyane 
ku bikoresho bakoresha mu gihe 
cy’imihango.

Ikibazo
Ni gute umuhungu udakebwe yasukura 
imboro ye? 

Igisubizo
Azamura igishishwa cyo ku mboro 
hanyuma akayoza neza.

Dufate ko muri kwamamaza 
isabune nshya yo koga buri munsi 
inatuma umubiri wabo isuku buri 
munsi no koga intoki mbere yo 
kurya. 

Ikibazo
Ese umukobwa yajya ku ishuri ari mu 
mihango? 

Igisubizo
Yego. Icyo akeneye gusa ni ukwitwaza 
twa dutambaro bongera gukoresha 
cyangwa se utwo yibindisha mu mwenda 
we w’imbere kugira ngo amaraso 
atamwanduriza imyenda.

Ikibazo
Uramutse ubonye umukobwa yatangiye 
kubona imihango, yanduje imyenda ye 
ari ku ishuri, wakora iki? 

Igisubizo 
Akira ibisubizo byose bishoboka 
nko kuvuga: Kubimumenyesha mu 
kinyabupfura, kumuha umupira wo 
kwambara ngo awikenyeze, kujyana 
nawe ku muyobozi w’ishuri kugira ngo 
abone udutamabaro two kwibinda, 
kumukomeza no kumwemeza ko ari 
ibisanzwe n’ibindi…

Ikibazo
Ni iki umukobwa agomba gukora 
ku dutambaro yakoresheje ari mu 
mihango? Ni gute yazisukura n’uko 
yazanika? 

Igisubizo
Umukobwa agomba kudutahana mu 
rugo akadutumbika, nyuma akatumesa 
n’amazi n’isabune akatwunyuguza nyuma 
akatwanika akongera kudukoresha ari 
uko twumye neza kugirango yirinde 
indwara. Utwo dutambaro kandi 
ntidutizanywa.

Ikibazo
Ese, umukobwa shobora gukoresha 
puderi cyangwa ibyatsi kugirango 
ahanagure ururenda mu gituba? 

Igisubizo
Oya, Ibi bikoresho, bishobora gutera 
kwigaragambya k’umubiri no kugubwa 
nabi. Ogesha isabune gusa hanze 
y’igitsina, amazi gusa niyo meza 
kurushaho.

Umukino mu Itsinda

Umuntu umwe arakina ari ingimbi 
ikuze undi ari mugenzi we bigana muto. 
Sobanura. Sobanura icyo aricyo indwara 
zandurira mu mibonano mpuza-bitsina 
(STI) n’uburyo bwo kuzirinda.

Ubu ni ubwandu umuntu ashobora 
kwandurira mu mibonano mpuuza-bitsina 
cyangwa kwegerana cyane n’umuntu 
wanduye. Izi ndwara zikwirakwizwa 
binyurize mu maraso, amasohoro cyangwa 
ururenda rwo mu gituba. Kudakora 
imibonano mpuza-bitsina ni inzira nziza ku 
rubyiruko mu kwirinda indwara zandurira 
mu mibonano mpuza-bitsina no gusama. 
Umuntu aramutse akoze imibonano mpuza-
bitsina, agakingirizo gashobora kumurinda 
haba ari ugusama cyangwa kwandura.

Ikibazo
Ni gute umuntu amenya ko yanduriye mu 
mibonano mpuza-bitsina? 

Igisubizo
(Ubwandu bwinshi bunyurize mu mibonano 
mpuza-bitsina ntibugira ibimenyetso; nyamara 
bugakwirakwira kuva ku muntu umwe bujya 
kuwundi, nk’agakoko gatera ubwandu bwa 
SIDA. Indwara zimwe zigira ibimenyetso 
nko kuribwa mu mboro cyangwa mu gituba 
cyangwa kubabara mu gatuza. Niba hari 
utekereza ko yaba afite indwara zandurira mu 
mibonano mpuza-bitsina yareba umujyanama 
w’ubuzima kugira ngo amusuzume), nyinshi 
muri izo ndwara zishobora kuvurwa zigakira, 
izindi zigira imiti yoroshya buhoro buhoro 
ubukana bwazo.

Ikibazo
Haba hariho uduce tw’aho mutuye 
duteye impungenge ko abakobwa 
n’abahungu baducamo ari bonyine? 
Sobanura cyangwa werekane uko 
wabigenza.

Igisubizo
Akira ibisubizo byose bishoboka.

Ikibazo
Ni ibihe bintu bibiri bishobora kuba 
byateza ingorane cyangwa imyitwarire 
mibi? 

Igisubizo
Akira ibisubizo byose bishoboka 
nko: Kunywa ibisindisha, gukoresha 
ibiyobyabwenge, umukobwa kujya 
ahantu hatari nyabagendwa ari wenyine 
ari kumwe n’umuhungu cyangwa 
umugabo, kwakira impano z’amafaranga 
y’ishuri, atanzwe n’umuntu mu buryo 
ababyeyi b’uyihabwa batabizi, kugenda 
wenyine ahantu hijimye kandi hitaruye, 
gukurikiza inama z’ubugoryi, n’ibindi…

Ikibazo
Habaye ko umuntu akwingingira 
kukugurira agacupa, wakora iki 
cyangwa se wavuga iki? Sobanura 
cyangwa werekane uko wabigenza. 

Igisubizo
Akira ibisubizo byose bishoboka.

Ikibazo
Habaye ko umuntu ukwemerera 
kukurihira amafaranga y’ishuri, ariko 
akanakubwira ati: “Ntuzagire icyo 
uhingukiriza ababyeyi!” Wabigenza 
ute? 

Igisubizo
Anga ayo mafaranga. Ntukemere 
gushukishwa impano n’amafaranga. 
Akenshi abantu bamwe baba bishakira 
gukora imibonano mpuza-bitsina 
cyangwa izindi nyungu, mu kubitura. 
Ntukemere amafaranga cyangwa 
impano, bivuye ku muntu wundi 
ababyeyi bawe batabizi.

Ikibazo
Ese biremewe ko umuhungu cyangwa 
umugabo yashyira igitutu ku mukobwa 
w’incuti ye gukora imibonano mpuza 
bitsina? 

Igisubizo
Oya, kuko ari uburyo bwo gukorera 
ihohotera guhatira umukobwa w’incuti 
yawe gukora imibonano mpuza bitsina.

Ikibazo
Niba umuntu witayeho yaba 
umukobwa w’incuti cyangwa 
umuhungu w’incuti aguteye ubwoba 
cyangwa akaguhemukira mu buryo 
bugaragara cyangwa bw’ibyiyumviro 
cyangwa akagerageza kukubuza guhura 
n’inshuti zawe cyangwa umuryango, 
wakora iki? 

Igisubizo
Ntabwo ari byiza, vugana n’ukureberera. 
Jya ahantu hatekanye. Shaka inkunga yo 
kukurinda uwo muntu ugutera ubwoba 
akanagukomeretsa.

Ikibazo
Ni ryari ababyeyi bawe batekereza ko 
umuntu yatangira gukora imibonano 
mpuz-bitsina? Kubera iki? 

Igisubizo
Ibisubizo biterwa n’abakinnye umukino. 
Akira ibisubizo byose bishoboka.

Ikibazo
Vuga abantu batatu batandukanye 
umukobwa cyangwa umuhungu 
wasaba inama igihe ufite ibibazo 
birebana n’impinduka zo mu bugimbi 
cyangwa mu gukura. 

Igisubizo
Igisubizo cyose cyakwemerwa nka: 
Ababyeyi, ba Nyokorome, Nyirasenge, 
Abarezi, Bakuru bawe, Bashiki bawe, 
Abayobozi b’ibigo by’urubyiruko, 
n’Abajyanama b’ubuzima.

Umukino mu Itsinda
Umuntu umwe arakina ari 
umunyeshuri w’umugome kandi 
agaterana ubuse ku ri mugenzi we 
mu buryo bwo kwikunda. Abandi 
bantu babiri bakine ari abanyeshuri 
bahagarariye umunyeshuri urimo 
kuterwa ubuse.

Ikibazo
Ni he muri aka gace utuyemo, ubyiruka 
yagana, agiye kwaka amakuru cyangwa 
gusobanuza ibijyanye n’ubuzima 
harimo: Kuringaniza imbyaro, 
Kwisuzumisha indwara zandura 
zishoboka kuba zarakwirakwijwe 
binyurize mu mibonano mpuza-
bitsina? 

Igisubizo
Igisubizo giterwa n’aho umuntu atuye.

Ikibazo
Iyo abakobwa n’abahungu bumva 
baguwe nabi cyangwa se badatekanye, 
bagakoze iki? 

Igisubizo
Gusangiza no kubwira abakurera 
uko wiyumva, nk’umubyeyi urugero, 
ashobora kugufasha gutekereza ku 
kibazo, kubona ubufasha no kuguhuza 
n’abandi.

Umukino mu Itsinda
Umuntu umwe akina ari umuhungu 
cyangwa umukobwa ugiye ku kigo 
nderabuzima gushaka amakuru 
cyangwa serivisi z’ubuzima 
bw’imyororokere . Undi akine ari 
umukozi utanga serivise z’ubuzima, 
abandi bakine ari abandi bakozi 
bakora ku kigo nderabuzima, undi 
umwe akine ari incuti cyangwa 
umuntu baziranye bahuriye mu 
nzira. Mukine mwerekana uko 
byagenda.

UBUFASHA BW’ABAREZI


